IZJAVA O  DVIJE POSJETE MEGALITNIM BLOKOVIMA 
      Potpisani:

· Prof. dr Muris Osmanagić, dipl. ing. rudarstva, iz Sarajeva, koji se prihvatio da bez naknade vrši ulogu naučnog rukovodioca operativne grupe, koja je  vršila otkopavanje megalitnih kamenih blokova sa nepoznatim znacima i simbolima u tunelu Ravne (22. 04.- 15. 07. 2006)
· Mr. sci. Enver Hasić, iz Zenice, šef zaštite na radu u Rudniku mrkog uglja Zenica, koji se prihvatio da bude šef operativne rudarske grupe bez materijalne naknade i da odgovara za sigurnost radnika kod otkopavanja kamenih blokova u tunelu (22. 04. 15. - 07. 2006).  
· Mensud Talić, iz Zenice, iskusni rudarski tehničar iz Rudnika mrkog uglja Zenica, koji je prihvatio molbu Fondacije, da bez naknade, više mjeseci, vikendom, vrši otkopavanje kamenih blokova sa nepoznatim znacima, u sastavu operativne grupe u tunelu Ravne (22. 04. – 15. 07).

· Enes Hasić, iz Zenice, iskusni rudarski tehničar iz Rudnika mrkog uglja Zenica, koji je prihvatio molbu Fondacije, da bez materijalne naknade učestvuje, više mjeseci, vikendima na otkopavanju kamenih blokova sa nepoznatim znacima, u tunelu  Ravne (22. 04.- 15. 07. 2006).  
· Islam Cero, iz Sarajeva, koji je imao  ulogu fotografa, a u međuvremenu učestvovao fizički, bez ikakve materijalne naknade, sa rudarskim specijalistima iz Zenice u otkopavanju kamenih blokova sa nepoznatim znacima(22. 04.- 15. 07. 2006).
Mi, gore navedeni, smo otkrili u aprilu/maju 2006. godine i otkopali dva kamena bloka sa nepoznatim znacima i simbolima u starom podzemnom tunelu Ravne, Visoko, 18 m ispod zemlje i 260 m od ulaza u tunel, i to u okviru istraživačkog projekta Bosanska dolina piramida. 

Kao rudarska ekipa iz Zenice, otkopavali smo  punih 80 dana ta dva ogromna megalita, pod vrlo teškim i opasnim uslovima starog, uskog, zapuštenog tunela, ispod debelog sloja morskog/jezerskog konglomerata. Do lokacije, megalita udaljenih u dubini tunela bilo je  200 metara do ulaza. Svaki put morali smo se provlačiti na koljenima do njih, a poslije toga zgrčeni kopali i odnosili materijal čitavu smjenu. Prije vikenda radili smo pet dana u sedmici  profesionalno, u najdubljem i najopasnijem rudniku na Balkanu. Naša jedina i najveća nagrada za takvo naporno djelo bilo je pronalazak  nepoznatih prahistorijskih znakova i simbola.  U otkrivanju ovog čudesnog pronalaska, koji je potencijalno vrlo važan dokaz o pismenosti graditelja piramida,  učestvovali su od početka i kolega iz inostranstva dr Aly B Barakat, odgovoran za geološko istraživanje materijala na području najvećih piramida u Gizi, Kairo, Egipat. Geolog Nadija Nukić nije bila tu ni u kakvoj funkciji.
U nedjelju, 09. decembra, 2007. godine ponovo smo obišli predmetni megalit K-1, uz saglasnost Fondacije,  na 185 m sada već zaključanog i pod stalnom stražarskom zaštitom tunela Ravne i poredili njegovo stanje sa 29. aprilom 2006. godine, kada je dr Barakat na otkopanom repu prvi, uz naše prisustvo otkrio famoznu urezanu strelicu i ostale prahistorijske znakove i simbole. Islam Cero je fotografirao najnovije stanje da bi ga poredili sa prvobitnim fotografijama, koje je on takođe napravio. 

Mi smo se veoma obradovali činjenicom da nikakvih urezivanja svježih znakova i šaranja po ovome megalitu nije bilo, kako se neistinito tvrdi u listu „Naši Dani“ (Br. 546, 30, decembar 2007).
Sarajevo-Visoko-Zenica, o9. decembar, 2007,
S.r. potpisani: Muris Osmanagić, Enver Hasić, Mensud Talić, Enes Hasić, Islam Cero 

